
Siunnersuummut nassuiaatit
Nassuiaatit nalinginnaasut

1. Aallagqaasiut

Akiliisarfik llanngaassivik pillugu Inatsisartut inatsisaat nr. 30, 28. november 2019-imeersup
atuutilernerani ingerlaannartumik akiliisarfimmik, innuttaasunut pisortanut
akilinngitsuukkanik akiitsulinnut pinngitsoorani atornegartussamik, atuutsitsilersinnaanermut
inatsisitigut sinaakkutissiisogarpog.

Inatsit — aammalu akiliisarfik inatsimmi atuutsinneqgalertussatut siunertarinegartoq —
sulisitsisunut allanullu innuttaasunut pinegartunut ilaatinnegartunut akiliisarfik agqutigalugu
aningaasanik tunniussinissamik pisussaaffiliisussaagaluarpoq. Tulliullugu akiliisarfik
innuttaasut aningaasarsiaannit allanillu nuussinernit pisortanut akiligassanik
akiliisitsisartussaagaluarpoq, aningaasat sinneruttut innuttaasumut tunniunnegannginneranni.
Tamatuma saniatigut akiligassat akiligassanngortut aningaasartaasa annertussusaat
apeqqutaatinnagu innuttaasut isertitaminnit tamatigut gaammammut imaluunniit ullut 14-
ikkaarlugit aningaasanik aalajangersimasunik tunineqartarnissaat akiliisarfimmi
qulakkeernegartussaagaluarpog.

Inatsimmut Akileraartarneq Atugarissaarnerlu pillugit Isumaliogatigiissitamit inassutegaat
tunngaviginegarpog, aammalu aaqgissuussinermut Savalimmiuni ilanngaasiinnginnermi
akileraartarnermi aagqissuussineq isumassarsiorfiginegarluni.

Inatsit atuutilersinneganngilag aammalu IT atorlugu periaasissat aaqqiissutissallu pisariagartut
suli ineriartortinneqgaratik.

Naalakkersuisut naliliipput maannakkorpiaq akiliisarfimmit llanngaassivimmit allaanerusunik
aqqutissagartoq, akiitsut akilinngitsuukkat ineriartornerisa sumiissusersinegarnissaannut
atorneqartariagartunik. Taamaattumik Naalakkersuisut isumagarput tunngavissat piginegartut
tunngavigalugit inatsisip atorunnaarsinnegarnissaa naleqquttoq. Tamatumunnga taarsiullugu
akiitsunut akilinngitsuukkanut suliniutegarnermi suliniutissat allat, suliap ingerlanerani
aammalu assigiinngitsutigut akiitsut akilinngitsuukkat pillugit ajornartorsiutinut
assigiinngitsunut atorneqartussat, gitiutinnegassapput, soorlu meeqganut akilersuutit pillugit
maleruagassanik allanngortitsineq, aammalu pisortanit ikiorsiissutinut maleruagassanik
allanngortitsineq.

Akiitsut akilinngitsuukkat suli ataasiakkaanut inuiagatigiinnullu annertuumik
ilungersornartogarput. 2021-mut Aningaasagarnermut Nassuiaammi, Aningaasagarnermut
Nunamullu Namminermut Tunngassutilinnut Naalakkersuisogarfik, allassimavoq, akiitsunut
akilinngitsuukkanut suliassat amerliartortut aammalu akiitsut akilinngitsuukkat
aningaasartaasa annertussusai ataatsimut katillugit gaffakkiartortut, 2020-mi januaarimit

2021-mi februaarimut akiitsut akilinngitsuukkat ineriartornerisa takutikkaat. Assersuutigalugu
meeqqganut akilersuutinut akiitsut akilinngitsuukkat piffissami tassani 11,1%-imik
gaffassimapput aammalu inegarnermut akiliummut akiitsut akilinngitsuukkat 8,4%-imik
gaffassimallutik. Kisitsisit COVID-19 eqqarsaatigalugu isiginiarnegassasut ilimanarpog.
Kisianni piffissami aamma Kalaallit Nunaata aningaasagarnera ajunngitsumik
ineriartorsimavog.

Akiitsuni akilinngitsuukkani tamarmiusuni 1,1 mia. koruunit missaanniittunit 400 mio.
koruunit missai meeqganut akilersuutinik pissutegarput. Kommunit akiliussissutaata,
akiliisussaatitaasup isertitai najogqutaralugit akiliuteqarnissamut, Naalakkersuisut
aaqqgissuussinissamik nutaamik siunnersuutegarnissartik naatsorsuutigaat.
Naatsorsuutiginegarpoqg suliniutissag taanna siunissami akiitsut akilinngitsuukkat
annertussusaannut sunniissasoq, inuit isertitakitsut piviusorsiortumik akiliisinnaanerannit
annertunerusumik meeqqanut akilersuutinut akiliisinnegartannginnissaasa qulakkeerneratigut.

Pisortanit ikiorsiissutit pillugit Inatsisartut inatsisaannut nutaamut ilaatillugit ilaatigut
innuttaasut pisortanit ikiorsernegartartut annertussusiliussatut aalajangernegartumik
tunineqartalertussanngorlugit, maleruagassanik atuutsitsisogalissaaq. Atagatigiissuni
ajornartorsiutit maannakkut pisariagartitsineq malillugu pisortanit ikiorsiisarnermi
atuussinnaasut sumiissusersinerisigut, allanngortitsineq ataasiakkaat suliffissarsiornissaannut
iluaqutaanerunissaanut iluaqutaassaag. Suliniutissat innuttaasunut inoogatigiinnermi
ilungersornartunut tunngatillugu iluaqutaasussat ukkatarinegarnissaat, tamatuma saniatigut
siunnersuummi siunertaavoq, tamannalu assersuutigalugu tassaasinnaavoq akiitsut pillugit
siunnersuisarned.

Akiitsut pillugit siunnersuisarnermut aaqgissuussinermit misilittakkat pingaarnertigut
pitsaasuusimapput aammalu aaqqissuussineq ullumikkut nuna tamakkerlugu atuuppog.
Akiitsunut akilinngitsuukkanut Kisitsisit ukiumi ataatsimi gaffannerat imaluunniit apparnerat
takunegartut aaqqissuussinerup sunniutaa pillugu imminermini takutitsinngillat, tassami
aaqgissuussineq atuussimanngitsuuppat akiitsut akilinngitsuukkat ineriartornerat ganoq
issagaluarnersoq ilisimaneganngimmat. Suliniutissat allat tamaasa assigalugit akiitsut pillugit
siunnersuisarnermut aaqgissuussinerup sunniutaasa najoqqutassiisinnaalernissaannut,
piffissaq ingerlaggaartussaavoq.

2. Siunnersuummi immikkoortut pingaarnerit

Siunnersuutigineqgarpog akiliisarfik llanngaassivik pillugu Inatsisartut inatsisaat nr. 30, 28.
november 2019-imeersoq atorunnaarsinnegassasoq aammalu atorunnaarsitsineq Inatsisartut
inatsisaata sagqgqummiunnegarnerata agaguani atuutilissasoq.

3. Pisortanut aningaasaqarnikkut allaffissornikkullu sunniutaasussat

Inatsit siunnersuummi atorunnaarsinnegartoq atuutilersinnegarsimanngimmat, inatsisip
atorunnaarsinnegarnera imminermini allaffissornikkut imaluunniit aningaasagarnikkut
sunniutegartussaanngilag.

Inatsisissatut siunnersuutip aningaasanut inatsisikkut sunniutissai tassaapput,
aningaasartuutinut isertitanullu sunniinerit naatsorsuutigineqgartut, inatsisip atuutilernerani
pisussaagaluartut, pisussaajunnaarnerat. Atorunnaarsitsinerup aningaasanut inatsimmut
sunniutissai 2022-mut aningaasanut inatsimmut ukiunut missingersuusiorfiusunut tassunga
atasunut ilaatinnegareerput. Inatsisissatut siunnersuut taamaalilluni 2023-mut aningaasanut
inatsimmi annertunerusunik sunniutegartussaanngilag. Aningaasanut inatsisigut
sunniutaasussat, eqikkarnegarsinnaasut makkuupput:

Akiliisarfiup ineriartortinnegarneranut, atuutsinneqgalerneranut ingerlannegarneranullu
aningaasartuutegarnissaq naatsorsuutiginegaraluarpog. Kontup pingaarnerup 92.24.01-ip
ataani 3 mio. koruunit sanaartornermut aningaasaliissutit ilaatigut immikkoortinnegarput.
Tassunga ineriartortitsinermut atuutsitsilernissamullu tigusisinnaatitaanissamut 26 mio.
koruunit immikkoortinnegarput. Ingerlatsinermut aningaasartuutissat ukiumut 5 mio. koruunit
missaannut missiliorneqgarput.

Siusinnerusukkut taanegartoq ineriartortitsinerup kinguaattoornera pissutigalugu
sanaartornermut aningaasaliissutini aningaasartuutit 200.000 koruunit missali
akilernegareerput.

Sunniuteqgarluarnerusumik akiliisarnerup malitsigisaanik Namminersorlutik Ogartussanut
kommuninullu iluanaarutegarnerunissaq naatsorsuutiginegaraluarpog. llaatigut
sunniuteqgarluarnerusumik akiligassanik akiliisitsisarneq pissutigalugu akiitsut
akilinngitsuukkat annikinnerusumik ilasarnerisa malitsigisaanik, ilaatigullu akiitsulinnut
sinneruttunut sunniutegarluarnerusumik akiliisitsiniartarnerup malitsigisaanik, iluanaarutissat
naatsorsuutigineqgaraluarput. Taakkunannga iluanaarutissat ukiumut 30. mio. koruunit
missaannut missiliorneqgarput.

4. Inuussutissarsiortunut aningaasagarnikkut allaffissornikkullu sunniutaasussat
Siunnersuut inuussutissarsiortunut aningaasagarnikkut allaffissornikkullu
sunniutegassangatinneganngilag.

5. Avatangiisinut, pinngortitamut inuillu peqqgissusaannut sunniutaasussat
Siunnersuut avatangiisinut imaluunniit pinngortitamut sunniutegassanngilag. Siunnersuut
aamma inuit peqqgissusaannut tunngatillugu sunniutegassanngilag.

6. Innuttaasunut sunniutaasussat
Siunnersuut innuttaasunut sunniutegassangatinneganngilag.

7. Sunniutaasussat annertuut allat
Siunnersuut allanik sunniutegassangatinneganngilag.

8. Oqgartussanut kattuffinnullu il.il. tusarniaaneq

Siunnersuut 2021-mi ullog 25 oktober aallarnerfigalugu ullog 29. november tikillugu
soqutigisagartuni makkunani tusarniaassutiginegarpoq:

Avannaata Kommunia, Kommunegarfik Sermersooq, Kommune Qegertalik, Qegqgata
Kommunia, Kommune Kujalleq, Grgnlandske Advokater, SIK, GE, Sulisitsisut, NUSUKA,
GrgnlandsBanken, BankNordik, ASG, IMAK, Naalakkersuisut Siulittaasuata
Naalakkersuisogarfia, Inuussutissarsiornermut Niuernermullu Naalakkersuisogarfik,
Aalisarnermut Piniarnermullu Naalakkersuisogarfik, Isumaginninnermut Suliffegarnermullu
Naalakkersuisogarfik, llinniartitaanermut, Kulturegarnermut, Timersornermut
Ilageegarnermullu Naalakkersuisoqarfik, Pegginnissamut Naalakkersuisogarfik,
Nunalerinermut, Imminut Pilersornermut, Nukissiutinut Avatangiisinullu
Naalakkersuisogarfik, Inegarnermut, Attavegaasersuutinut Naligiissitaanermullu
Naalakkersuisogarfik, Aatsitassanut Inatsisinillu Atuutsitsinermut Naalakkersuisogarfik
aamma Meeqqganut, Inuusuttunut llaqutariinnullu Naalakkersuisogarfik.

Tamatuma saniatigut siunnersuut piffissami matuma siuliani taanegartumi tusarniaanermut
nittartakkamiitinnegarsimavoq. Tusarniaanermut akissutegaatini tigunegartuni immikkoortut
pingaarnerit ilanngussaqg 1-imi matuma kingulianiittumi eqgartorneqgarput
ogaaseqarfigineqarlutillu.

Tusarniaanermi akissutitut tigunegartut pingaarnertut immikkoortuni takunegarsinnaallutillu
ogaaseqarfiginegarput ataani ilanngussaq 1-imi.
Aalajangersakkanut ataasiakkaanut nassuiaatit
8 1-imut

Siunnersuutigineqgarpoq akiliisarfik llanngaassivik pillugu Inatsisartut inatsisaat nr. 30, 28.
november 2019-imeersoq atorunnaarsinneqassasoqg.

§ 2-mut

Siunnersuutiginegarpoq Inatsisartut inatsisaat inatsisip nalunaarutiginegarnerata kingorna
agagukkut atuutilissasoq.

llanngussaq 1
Tusarniaanermut akissutegaatinut allakkiaq

Tusarniaanermut piffissamut Killigititap naanerani makkunannga tusarniaanermut akissuteqaat
tigunegarpoq:

GrgnlandsBanken, Sulisitsisut, Kommune Kujalleq, Meeqganut, Inuusuttunut llaqutariinnullu
Naalakkersuisogarfik, llinniartitaanermut, Kulturegarnermut, Timersornermut
Ilageegarnermullu Naalakkersuisogarfik aamma Inegarnermut Attavegaasersuutinullu
Naalakkersuisogarfik.

Kommune Kujalleg aamma llinniartitaanermut, Kulturegarnermut, Timersornermut
Ilageeqarnermullu Naalakkersuisogarfik siunnersuummut ogaaseqaatissagarsimanngillat.

Matuma kingulianiittuni tusarniaanermut akissutegaatit nalinginnaasumik allannilerlugit
issuarneqgarput, Naalakkersuisuniit ogaaseqaatit Naalakkersuisut er uingasumik
allassimallutik.

Grgnlandsbanken

Grgnlandsbanken atorunnaarsitsinissaq pillugu siunnersuut naapertuutinngitsutut
isumagarfigaa. Tamatumunnga taarsiullugu aningaaseriviup siunnersuutigaa
Namminersorlutik Ogartussat ilusiliamik pisariinnerusumik suliagarneq ingerlateqqgissagaat,
soorlu assersuutigalugu Savalimmiuni aaqgiissutissami takunegarsinnaasutut.

Siullermik pingaarnertullu inatsimmut nassuiaatini allassimavoq inuinnaat pisortanut akiitsui
1,1 mia. koruuninut missiliorneqartut. Akiitsut taakkua ingerlaavartumik gaffakkiartorput
aammalu pisortat aningaasagarnerannut ajornerulersitsillutik aammalu innuttaasut ilai
amerlasuut pisussaaffimminnik ingerlaavartumik akiliisartut ersarissumik
naapertuutinngitsumik sagqummiullugit, ikinnerussuteqgartut akiliinngiinnarsinnaallutik
aammalu pisortat ataatsimoortumik aningaasagarnerannut nanertuiinnarsinnaallutik.

Akiitsut gaffakkiartunngippata, tamatumunngalu taarsiullugu akiliisitsiniarnermi periaatsimi
pitsaanerusumi aammalu pisortat akiliisarnermut aaqgissuussinerat, Ilanngaassivimmik
taaneqartoq, aallaavigalugu ikiliartulerpata, pisortat aningaasagarnerat 30 million koruuninik
ukiumut pitsanngoriaategartassasut, ukiunut tamaginnut siusinnerusukkut inatsisissatut
siunnersuummi missingersornegarpog. Aningaaserivik isumagarpoq aningaasat taakkua
inuiagatigiinnut kalaallinut pingaaruteqartut, allannguutegqanngitsumik inissisimanermik
allanngortitsisinnaasumik aammalu akiitsut ineriartornerannik allanngortitsisinnaasumik
nutaamik suliniutegarnissaq pingaarutegarluni, taamaattumillu Ilanngaassivimmut
suliagarnerup ingerlatiinnarnissaa imaluunniit periaatsimik allamik taamaaqgataanik
sunniutegartumik suliagarnissaq kaammattuutigalugu.

Pisariitsumik akiliisitsisarnermi periaaseq Savalimmiuni ingerlalluartog, Grgnlandsbankenip
siusinnerusukkut tikkuarpaa. Naapertuutinngitsumik pisariusuunera aammalu pisortanut
akiitsut akilinngitsuukkat tamakkerlugit ajornartorsiutitut iluarsiiviginiarsarinegarnerat,
Ilanngaassivimmut ajornartorsiutaasoq ilimanarpog. Siusinnerusukkut ogaatiginegareersutut
Savalimmiuni aaqgissuussinerup ersegginnerusumik misissogqissaarneqgarneratigut Kalaallit
Nunaanni akiitsunik akiliinngitsuuisarnerup ajornartorsiutaanerata ilaa annertooq
aaqgiiviginegarsinnaassaag. Tamanna Savalimmiuni attaveqarfiit aningaaserivimmut
ogaatigisimavaat, Savalimmiuni ilusiliineq innuttaasunut imaluunniit suliffeqarfinnut

annertuumik akuliunnertut misigineganngitsoq, kisiannili periaatsitut innuttaasut pisortanut
akiligassaminnik akiliinissaanik aammalu suliffeqarfiit akileraarutinut A-nut il.il.
akiligassaminnik akiliinissaannik qulakkeerinnittutut isiginegarluni.

Tamatuma saniatigut pinegarpog aningaasat innuttaasut pissusissaanngitsumik
ataatsimoorluni atuinissamut akilinngitsuugaat, pisortat aningaasagarnerisa
atagatigiinnissaanut imaluunniit pisortat sullissinerisa pitsaannginnerulerneranik
kingunegannginnissaanut, Kalaallit Nunaanni innuttaasunit allanit toggaannanngitsumik
akilersinneqartassasut. Taakkua marluusut tamarmik naleqqutinngillat aammalu nunatta
aningaasagarneranik ataatsimoortumillu atagatigiisitsisinnaanermik
ajornerulersitsisussaallutik. Taamaattumik akiitsunik akiliisitsiniartarnerup suli
ukkatarinegarnissaa pingaarutegarpog.

Akiliutissatut aalajangersagaasut, akiitsunut akilinngitsuukkanut arlalinnut
tunngavigineqartut, akiliisussaatitaasup isertitaasa piviusorsiortumik nalilersornegarnerat
aallaavigalugu aalajangersagaasut, aningaaseriviup akuersaarpaa. Tulliullugu 1,1 mia.
koruuninik ataatsimut katillugu aningaasartagartut taakkua akiligassanut
akilerneganngisaannartussanut tunngassuteqartut ilimanartog, aamma akuersaarnegarpog.

Inatsisartut ukiaanerani ataatsimiinneranni immikkoortoq 24, inegarnermut akiliutip
akilernissaa, maannakkut pisartutut gaammammi ulloq siulleq akilernegartarneranut
taarsiullugu, gaammatip tullianut gaammammi aningaaseriviup ammaffia ulloq kingulleq
akilerneqartalernissaanut tunngassutegartoq, aningaaseriviup aamma maluginiarpaa.
Aningaaserivik isumagarpoq taamatut suliniuteqarneq pisariitsuusoqg, kisianni
Namminersorlutik Ogartussat pisassaannik qulakkeerinninniarnermi sunniutegarluartuulluni.

Akiitsunut siunnersuisarnerup nalegarnera aningaaseriviup akuersaarpaa. Suliniut nunani
allani takuneqartartoq tassaavog, nammineq aningaasagarneq aamma peqginnartumik
aningaasagarnerup pilersaarusiortarnera meeqgat atuarfianni atuartitsinermi
ilaatinneqartarnera. Tamanna aamma Kalaallit Nunaanni suliniutissaasinnaavog, innuttaasut
aningaasaqgarnerminnik pilersaarusiornissamut pisariagartunik piginnaasaqgalersinnissaannut
annertoorsuarnik iliuusegartogartariaganngitsoq naliliineq aallaavigalugu.

Taamaattoq suliniutit taakkua ineriartornerup mumisinnissaanut naammanngitsut aammalu
annertoorsuarnik aningaasartuutegarnissaq pisariagartog, aningaaserivik isumagarluinnarpoq
aammalu sullitat aningaasagarnerannik ukiorpassuarni suliagarneq aallaavigalugu,
Savalimmiut isumassarsiorfigalugu llanngaassiviup atuutsinnegalernera annertuumik
sunniutegarsinnaalluni.

Tusarniaanermut akissutegaat Ilanngaassiviup atorunnaarsinnegarnissarpiaanut
tunngassutegarpog, taamaattumik siunnersuummi allannguutegartitsinissamut
pissutissaqgalersitsinani.

Akiligassaminnik akiliinngitsoortogartarnera taamaalillunilu akiitsogalertogartarnera
tunngaviusumik ilungersornartogartoq Naalakkersuisut isumagatigaat. Tamanna nunatsinni
aningaasagarnermut malunnaatilinnik nanertuivoqg aammalu aningaasaqgarnikkut
nammagassat, sullissinerup pitsaannginnerulerneratigut, sullissinerit ajornerulernerisigut,
atuisut akiliutaasa gaffasinnerulernerisigut imaluunniit akileraarutit gaffasinnerulernerisigut,
nunatsinni innuttaasunut allanut tutsinnegarnerannik malitsegarluni. Akiitsut ineriartornerisa

iliuusegarfiginegarnissaa, arlalinnik pissuteqartumik aalajangiisuulluinnartumik
pingaarutegarpog.

Taamaattog Savalimmiut aamma Kalaallit Nunaata akornanni assigiinngissutaasut
arlagarmata ogaatigissallugu pingaarutegarpoq, taamaalilluni Savalimmiuniit misilittakkat
toqgaannartumik nuunnegarsinnaanaviaratik.

Innuttaasut isertitaasa annertussusaasa assigiinngissuteqarnerat aammalu Kalaallit
Nunaanni pisortat annertunerusumik innuttaasunut sullissinernik pilersuisarnerat, soorlu
nukissiamik pilersuineq aamma inissianik, akiitsut ineriartornerannuinnaanngitsod, kisianni
aamma pisortanut akiitsogalertarnerup sunniutegarluartumik pitsaaliornissaanut
akiliisitsiniarnermi periaatsip ganog annertutiginissaanut, annertuumik pingaarutegartutut
isiginegartariagarpog.

Innuttaasut pisortanut akiitsui ajoraluartumik gaffasissorujussuarmiipput. Innuttaasut ilaasa
aamma ulluinnarni inuuniutissagarnissaminnut akiligassaminnik akiliinissamut
akissagartannginnerat pissutaanerpaatut isiginegartariagarpoq. Tamatuma saniatigut
ilaatigut eqgartuussisarnermut inatsit aammalu akiliisitsiniartarnermut inatsit akiitsut ganoq
akilersinniarnegartarnissaannut arlalinnik killilersuipput, tamannalu aamma
akiliisitsiniarnermut periaasissat atorlugit ineriartornerup mumisinnissaata
ajornakusoorneranut pisoogataavoq.

Siunnersuummi nassuiaatini nalinginnaasuni nassuiarneqgartutut Naalakkersuisut
kissaatigaat ilaatigut nuna tamakkerlugu akiitsunut siunnersuisarneq atorlugu aammalu
toqgaannarnerusumik isumaginninnikkut siunnerfilimmik suliniutegarnikkut ineriartorneq
akiorniarnegassasoq.

Akiitsut ilai akiliisinnaassusegannginnermik pissutegartut naatsorsuutigineqartariagarpod,
taamaattumik aaqgissuussinerit, soorlu meeqganut akilersuutinut aaqqissuussineq,
akiitsoqgalersitsinerusartog, tunngaviusumiinnerusoq misissornissai isumagarnerusinnaavog.

Tamatuma saniatigut Naalakkersuisut assersuutigalugu akileraarutinik gasukkaanertigut il.il.
isertitakinnerusunut aningaasagarnikkut pitsaanerusumik atugassaqgalersitsinissaq
ukkatariniarpaat, tamannalu aamma akiliisinnaassusegarnermut pitsaasumik sunniissasoq
naatsorsuutigineqartariagarpog.

Naalakkersuisut taamaalillutik annertunerusumik akiitsogalertarnermut pissutaasut
sumiissusersinissaat kissaatigaat. Assersuutigalugu meeqganut akilersuutinik
akiliisitsisarnermut akilersuisussaatitaasup isertitai apeqqutaatinnegalersinnaapput,
taamaaliornermi akilersuisussaatitaasup aningaasagarnikkut piginnaasagarnera
eqgarsaatiginegarnerussalluni.

Sulisitsisut (GE)

GE-p nuannaarutigalugu paasivaa akiliisarnermut periaaseq, Ilanngaassiviup atornerani,
naalagaaniarpallaarnerusoq, naalagaaffimmi inatsisegarfiusumi nutaaliaasumi
atorsinnaanngitsoq, pisortat tungaanniit nassuerutiginegartoqg.

Taamaattumik inatsisip akiliisitsisarnermik periaatsimik atuutsitsilersup
atorunnaarsinnegarnissaa GE-p qujaruppaa. Tassunga atatillugu suliniutissanut allanut,
aammalu assigiinngissutigut akiitsunut akilinngitsuukkanut tunngatillugu ajornartorsiutinik
assigiinngitsunik pitsaaliuisussanut, atuutilertussanut ...” siunnersuutit GE-p gilanaarai.

Naatsorsuutiginegarpoq suliniutissat nutaat taakkua taamaallaat akiitsunut
akilinngitsuukkanut sammitinnegartut, tassani inuit aningaasagarnerminnik pisortaniit
aqunnegarnissamik kissaategartut taamatut ikiornegarnissaminnik kissaateqgarlutik
nammineerlutik ogariartuutegarsimanngippata.

Suliniutit nutaat taakkua allatut ogaatigalugu inunnut nammineerlutik aningaasagarnerminnik
aqutsisinnaasunut sammitinneQANNGITSUT naatsorsuutiginegarpoq aammalu inunnut
suliniutegarfigineqgartussanut llanngaassivik atorlugu pisuniit assigiinngisitaarnerujussuarmik
aallaavegartumik tamanna pissasoq, taamaaliornermi akiitsulli aningaasagarnerat
aqunnegassalluni.

Tusarniaanermut akissutegaat akiliisarfik llanngaassivik pillugu Inatsisartut inatsisaata
atorunnaarsinnegarnera pillugu Inatsisartut inatsisaannut tapersiinertut isiginegarpoq,
taamaattumik tusarniaanermut akissutegaat siunnersuummi allannguuteqartitsinissamut
pissutissaqgalersitsinani.

Inatsimmut siunertaasimavoq periaatsimik innuttaasunik akilinngitsuukkanik akiitsullit
pisortanut akiligassaminnik akiliisarnerulersitsisussamik atuutsitsilernissaa. Akiliisarnermut
periaatsimik taamaattumik atuutsitsilernissaq inuiagatigiinni inatsisegartuni nutaaliaasuni
tunngaviusunut kattunnegarsinnaasimavoq kattunnegarsinnaallunilu.
Atorunnaarsitsinissamut siunnersuummut tunngavilersuutiginegarpog, Naalakkersuisut
maannakkorpiag taamatut periaaseqarnermik atuinissamik kissaateqannginnerat, kisianni
tamatumunnga taarsiullugu suliassagarfinni allani suliniutissanik ukkatarinninniarlutik.
Suliniutissatut pisussanut tunngatillugu naatsorsuutiginegarpoq pingaartumik akiitsunut
siunnersuineq aammalu isumaginninnermi ilaqutariinnullu suliassagarfimmi suliniuteqarneq
tassani pinegassasoq, taamaattumik suliassagarfinni taakkunani suliniutissat nalegqquttut,
siunnersuummi nassuiaatini nalinginnaasuni nassuiarneqgartut, innersuussutigineqgarlutik.

Inegarnermut Attaveqaasersuutinullu Naalakkersuisogarfik (IANN)

Inatsisissatut siunnersuummut nassuiaatini kapitali 3-mi allassimavoq inatsisip
atorunnaarsinnegarnera imminermini allaffissornikkut imaluunniit aningaasagarnikkut
sunniutegassanngitsoq.

IANN-ip tassunga tunngatillugu ogaatigissavaa 2020-mut Aningaasanut inatsimmi, kontumi
pingaarnermi 82.24.01 Akileraartarnermut Aqutsisogarfimmi allaffissornikkut periaatsit il.il.,
suliassaq nr. 996.90.026 llanngaassivik, katillugit 3,0 mio. koruunit
aningaasaliissutiginegqarmata.

Inatsisip atorunnaarsinnegarnerani aningaasaliissutit taakkua allanut
atugassanngortinegarsinnaapput aammalu siunertanut allanut nuunneqarsinnaalissallutik.
Tassunga tunngatillugu, tassungalu atatillugu ogaatigineqassaaq Akileraartarnermut
Aqutsisoqarfik 2022-mi ilassutitut aningaasaliissutinik ginnutegaammik nassiussilersaarmat,
tamatumarpiaq ginnutiginegarneranik imagartumik — tassalu aningaasat llanngaassivimmut
immikkoortinnegartut kontup pingaarnerup taassuma iluani suliassanut allanut
nuunnegassasut.

Kapitali 3-p, Aningaasagarnikkut sunniutaasussat, ataani inatsisissatut siunnersuummut
nassuiaatini tamanna allassimasariagarnersoq isumaliutersuutiginegassasoq IANN-ip
inassutigaa.

Aammattaaq kapitalimi tassani allassimavoq:

... akiliisarfiup ineriartortinnegarneranut, atuutsinneqgalerneranut ingerlannegarneranullu
aningaasartuutegarnissaq naatsorsuutigineqgaraluarpog. Tassunga ineriartortitsinermut
atuutsitsilernissamullu tigusisinnaatitaanissamut 26 mio. koruunit immikkoortinnegarput ...”

IANN-ip tassunga tunngatillugu ogaatigaa suliassami siusinnerusukkut taanegartumi
taamaallaat 3,0 mio. koruunit immikkoortinnegartut, taamaattumik 26 mio. koruunit
sinaakkutissat taakkua ilisimaneganngitsut aammalu Sanaartugassanut Iluarsagassanullu
Aningaasaategarfimmi immikkoortinnegarsimanatik.

Tamatuma iluarsinegarnissaa imaluunniit tamanna pillugu immikkoortumi allatut
ogaasertalernegarnissaa IANN-ip inassutigaa.

IANN siunnersuummut tassungaluunniit nassuiaatinut allanik ogaasegaatissaganngilag.

Tusarniaanermut akissutegaat siunnersuummut nassuiaatini immikkoortoq 3-p
erseqqissarnissaanut pissutissagalersitsivog. 26 mio. koruuninut sanaartugassanut
iluarsagassanullu aningaasaategarfimmi immikkoortinnegarsimanngitsunut tunngatillugu,
aningaasat taakkua Akileraartarnermut Aqutsisogarfimmut tigusisinnaatitaanertut
aningaasaliissutiginegarput, tassami periaatsimik ineriartortitsineq atuutsitsilernerlu
naggataatigut pisortani ogartussani periaatsimik atuisussani atuinermut akiliutitigut
aningaasalersornegartussaasimammat.

Sanaartornermut aningaasaliissutini aningaasat sinneri ilassutitut aningaasaliissutinik
ginnuteqaateqarnikkut akileraartarnermut ingerlatsiviup suliassaqgarfiisa iluanni suliassanut
allanut nuunnegarnissaat naatsorsuutiginegarpog.

Meegganut, Inuusuttunut llaqutariinnullu Naalakkersuisogarfik

Meeqqganut, Inuusuttunut Haqutariinnullu Naalakkersuisogarfik siunnersuummut
ogaaseqaatissaganngilaq, kisianni pisortanut akiitsut ikilisinnegarnissaannut atatillugu
akiitsunut siunnersuisarnerup ukkatarinegarnerulernera pitsaasorujussuartut isigalugu.

Tamanna pingaartumik ilaqutariinnut ajornartorsiortunut meerartalinnut, siunissami
ilaquttaminnik pilersuinissamut aningaasaategarnerulertussanut, iluaqutaasussaavoq.
Tamatuma saniatigut angajoqqaat akiitsuminnik akileereernerminni siusinnerusukkut
pisartutut aningaasagarnertik aarlerissutigiunnaassavaat. Tamanna taamatuttaag meeqganut,
nukissagarnerulerlutik nuannaarnerulersunik angajoqgaagartunut, iluaqutaassaag.

Tusarniaanermut akissutegaat allannguuteqartitsinissamut pissutissagalersitsinngilag.

